
Ann B 22.08.2021 - 29.08.2021 - 21. domënia ia por l’ann n. 39 

Tó la dezijiun por Gejú 

 Ios 24, 1–2a.15–17.18b  |  Ef 5, 21–32  |  Jan 6, 60–69 

  

Dal Vangele do San Jan:  

Te chël tëmp 60n’êl tröc di discepui de Gejù che ti ascutâ pro, che dijô: Chëstes é parores 

döres. Chê é pa bugn da les capì? 61Gejù conesciô che sü discepui groforâ porsura, y i 

à damanè: Se scandalisëise por chësc? 62Ćî dijarëise pa, canch’i odarëis le Fi dl Om jon 

sö, olach’al ê denant? 63Le Spirit él che fej vi;  la ćern ne jô a nia. Les parores ch’i ves 

à dit é spirit y vita. 64Mo al n’é danter os n valgügn che ne crëi nia. Gejù savô pordërt 

bele dal scomenciamënt, chê ch’al ê che ne cherdô nia, y chê che l’ess imbanì. 65Y al à 

dit: Porchël ves ài dit a os: Degügn ne sciafia da gnì da mè, sc’al ne ti é nia dè dal Pere. 
66Sön chëra s’à tröc discepui retrat y ne jô nia plü incërch cun ël. 67Dailò à Gejù damanè 

i dodesc: Orëise inće os s’un jì? 68Scimun Pire ti à respognü: Signur, da chê désson pa 

jì? Tö as parores de vita eterna. 69Y nos cherdun y conesciun: Tö es le Sant de Dî.  

 

 

 

 

 

 

 

 

Alleluia. Alleluia. Tües parores, 

Signur, é spirit y vita; tö as 

parores de vita eterna. Alleluia. 

 

 Letöres dla 22. domënia ia por l’ann: 

 Deut 4, 1–2.6–8  |  Iaco 1, 17–18.21b–22.27  |  Mc 7, 1–8.14–15.21–23 

Edema liturgica dai 22.08. ai 29.08.2021 

2021 Ora Mëssa 

21a DOMENIA   22.08 

DL ANN  

oferta por la dlijia 

  9.30 

10.00 

 

 

Corona 

Gran Mëssa por la comunité 

 a onur de s. Ujöp Freinademetz 

 fam. Clara Prousch 

 + Paul Prousch 

benedisciun dl tëmp 

LÖNESC           23.08  

s. Rosa da Lima 

  7.30 s.  Mëssa 

 ++ Paolo y Carolina Pitscheider 

MERTESC        24.08 

s. Berto, apostul 

                     

MERCUI           25.08   7.30 s.  Mëssa 

 + Pire Sottrovisch 

JÖBIA               26.08   

VENDRES        27.08 

s. Monica 

  7.30 s.  Mëssa 

 ++ Frieda y Sepl Deiaco 

SABEDA           28.08 

s. Agustin 

18.00 s.  Mëssa prefestia 

 fam. Pire Unterweger 

 ++ Franco Milone y Lois Prousch 

22a DOMENIA   29.08 

DL ANN 

oferta por la dlijia 

  9.30 

10.00 

Corona 

Gran  Mëssa por la comunité 

 en onur de s. Antone 

 families Vijo Agreiter  

 + Maria Zingerle (Uniun) 



 

 
 
 
 
 
 
 
 
 

 

 

 

    Informaziuns y terminns 
 

Baldi unse albü chësc ann na „S.Maria dal ciüf“ megra de musiga liturgica. I speri che 

al sides  ste na ezeziun.                        

           L curat 

 

 
La Ciasa de Palsa Ojöp Frenademetz recorda che por jí a ciafé les medes y i berbesc 

messun inant se prenoté al n. 0474/524767 y al ó ester le green pass o n test negatif nia 

plü vedl co 48 ores. Les vijites é poscibles de lönesc, mercui, vëndres y domënia, tres 

dales 9:30 ales 11:30 y/o dales 14:00 ales 17:00. 

 

Bancarela dl mangé - le grup de laur "Cörs dla Val Badia" lascia alsavëi che la 

Bancarela dl Mangé é sëgn da ciafé a Picolin, tl local dlungia la Ciamena dal Guant. 

Ara é daverta vigni vëndres dales 9:30 ales 10:30. Families/porsones che á debojëgn, 

pó storje pro a se do patüc da mangé debann. Le grup oress ince tó l’ocajiun da rengrazié 

l’Ombolt da San Martin y la Uniun dl Sport San Martin por avëi podü anuzé ti ultims 

mëisc le local tl raiun sportif a San Martin. 

 

 

Le zënter sozial La Spona chir da setëmber/otober 2021 inant en operadú/na 

operadëssa sozio-assistënzial/a (Sozialbetreuter) o n operadú/na operadëssa sozio-

sanitar/a (Pflegehelfer/in). Por informaziuns telefonè al 334 843060 danter les 10.00 y 

les 12:00. 
 

Cooperativa Turistica Al Plan – San Martin: Manifestaziuns 

Jöbia 26.08.21 conzert dla musiga da San Martin dales 21:00 da paiun a San Martin. 

Azes ma cun Greenpass. En caje de bur tëmp vëgn le conzert desdit. 

SMACH Film Club tla Val dl’ Ert ai 27.08.2021 dales 21:00 cun le film “Lontano da 

qui”. En cajo de bur tëmp vëgn la manifestaziun desdita. 

 



 
 
 
 
 
 
 

 

23.08 - 28.08.2021 Moritz - Paul 

29.08.2021 Joel Unt. - Magdalena - Lisa - Sara 

 

28.08.2021 Marlene Erlacher 

29.08.2021 Erwin Forer 

 

 
 

 
 

 
 

 

 
 

 

Les mius aodanzes por le compliagn ti fajunse a  

 Prousch Angela (93) -  Döt le bun. 

Mësses a Rina: Dom 8.30    Dedol 19.15    Jöb 7.30    Sab 19.15     Dom 8.30 

Mësses a San Martin: Dom 9.30   Dedol 19.00 (Picolin) Jöb 7.30  Sab 20.00 Dom 9.30 

Ai 24 de agost festejëia la dlijia San Berto. An arata che ël 

sides chël Natanael, che Gejú â odü sot le lëgn da fighi. 

Valgügn l’arata un di doturs dla lege o un de sü scolars. Ci 

che al è sozedü plü tert cun ël, ne è gnanca sigü. Al dess avëi 

incundé la fede tl’India, tla Mesopotamia y dandadöt 

tl’Armenia, olache al è mort sciöche martire. 

„Tol y lí“ dess na usc ti avëi dit, y Agustin 

(nasciü tl 354) á metü man da lí la lëtra ai 

Romans. Insciö altamo descrî ël l’momënt 

che l’á condüt ala fede cristiana. Al s’á 

lascé batié dal vesco da Milano Ambrosius. 

Dl 391 él gnü consacré prou, plü tert él 

instëss deventé vesco da Hippo tl’Africa dl 

nord. Al alda pro i doturs dla dlijia plü 

importanc; tl ann 430 è Augustin mort a 

Hippo. Al vëgn recordé ai 28 de agost. 


